
Gjuhétari i madh zviceran, Ferdi-
nand de Sossyr, ka théné se gjuha
éshté si njé lumé gé rrjedh pashképu-
tur. E tille éshté edhe gjuha joné am-
tare. Ajo ka rrjedhur qysh nga arbérit,
éshté zhdérvilluar dhe pasuruar ndér
shekuj, duke u mbrujtur me fjalét dhe
shprehjet mé té bukura té popullit dhe
ka béré té vetat pérkryerjet e njerézve
mé té shquar té penés té kombit toné.

E, né kété rrjedhé té furishme, nuk
ka ménuar “té huajé” edhe gjéra té spi-
katura nga simotrat e saj, fjalé e shpreh-
je t& bukura gqé, me kalimin e kohés,
nuk e ndiejné veten keq né “shtratin”
e lumit té shqipes.

Ndér ato qé kané gjetur vend fort bu-
kur né mjedisin toné gjuhésor dhe kul-
turor jané edhe kalket, huazimet fraze-
ologjike, fjalét e urta dhe proverbat, si
dhe thénie té njerézve té shquar (qé do
t'i pérmbledhim nén termin “shprehje
té huazuara”), té cilat, shpesh, duke
kaluar nga njé gjuhé né tjetrén, kané
mbetur anonime.

Duke studiuar kété realitet gjuhé-
sor, shprehjet e huazuara nuk duhet t&
véshtrohen si “mish i huaj” né trupin e
shqipes, por pjesé e saj si gjuhé kulture,
si shenjé e marrédhénieve té ndérsjel-
léta né kulturat e popujve té ndryshém
dhe si shprehje konkrete e pérngritjes
kulturore té popullit shqiptar.

Popuijt, sot e gjithé kohén, kané pér-
fituar nga kultura e njéri-tjetrit. Né kéte
kuptim, hyrja dhe pérdorimi i shpre-
hjeve té huazuara éshté njé dukuri qé
haset né té gjithé kombet e zhvilluar.
Edhe né gjuhén shqipe kjo éshté nje
dukuri e véné re prej kohésh. Kush
ka lexuar letérsiné dhe publicistikén e
paraclirimit, nuk ka se si té mos e keté
pikasur kété. Por, vecanérisht vitet e
fundit, si rrjedhojé e hapjes sé vendit
toné ndaj botés, falé edhe etjes s¢ mad-
he té njerézve tané pér té mésuar gjuhé
té tjera dhe pér té ditur sa mé shumé
nga kultura botérore, né gjuhén shqipe
ka njé prurje t¢ madhe té kétyre shpreh-
jeve.

I. Pérmbledhja e kalkeve' dhe e hua-
zimeve frazeologjike?, aq té pasura dhe
té larmishme, né njé fjalor shpjegues
dhe me shembuj ilustrues t& pérzgje-
dhur, ka gené njé déshiré dhe njé ndje-
njé detyre prej shumé vitesh.

Ky thesar gjuhésor-stilistik i begat-
shém i jep ligjérimit t& shkruar njé
forcé e bukuri té vecanté, prandaj,
dora-dorés, ia hymé késaj pune pér
ta vjelé até nga veprat e botuara dhe
Ppastaj pér ta sistemuar, sipas parimesh
e kriteresh té pranuara tashmé né vija
té pérgjithshme nga leksikografia joné,
né trajtén e njé fjalori®.

(e bén té nevojshém hartimin e njé
fjalori t¢ tille? Eshté natyrisht vecan-
tia e léndés gjuhésore qé pérmban, jo
thjesht se pérbéhet nga shprehje e jo
nga fjalé, ose se éshté edhe né gjuhén
shqipe e né gjuhé t& huaja. Eshté ajo
arsye gé i bén té pérdoren shpesh né
ligierimin e shkruar e té folur: pérm-
bajtja e ngjeshur si “esenca” e 1éndéve
té ndryshme, por gé nuk ka nevojé t¢
hollohet. E, meqé e nisém krahasimin
me “esencén” e léndéve té tjera. Kjo
“esencé” ka dalé nga “kullimi” i ngjar-
jeve historike, i ndodhive té fabulave e
télegjendave, i mendimeve dheivepri-
meve té moralshme e té pamoralshme,
i pérfundimeve prekése né jeté e né
legjendé. Nén kéto shprehje mbulohen
histori té vérteta e té trilluara, qé folési
i sotém edhe mund té mos i dijé, por
domethénien e tyre e merr me shpre-
hjet gé kané mbijetuar. Dhe ato kané
mbijetuar sepse sjellin deri sot histori

té médha, jo nga pérmasat e ngjarjeve,
por nga vlerat morale, nga mésimet pér
jetén e pér sjelljen, nga pérvoja e gmuar
gé na e japin shkurt e qarté. Késhtu, ato
pérmbajné njé késhillg, qé té veprosh a
té mos e pésosh si ka ndodhur dikur
diku. Kjo sintezé e brendshme e pérm-
bajtjes vjen si njé mesazh nga shekujt
pér shkallén e larté té sintezés dhe té
lashtésisé sé pavdekshme. Prandaj i
kané quajtur “perla té gjuhés”, si nga
shkélgimi e nga géndrueshméria,
ashtu edhe nga vlerat shumé té ¢m-
ueshme gé kané. Bash pér kéto vlera
shumékush qé i di ndien vetiu nevo-
jén gé t'i shtjeré né ligjératén e tij, por
gjithnjé né njé ményré té veganté, me
njé vlerésim té veganté, qé i kapércen
mjetet e tjera té shprehjes, i trajton, té
themi, si “mikesha” té nderuara, kur,
né té vérteté, jané mjete qé i vijné né
ndihmé me saktésiné e me forcén e
tyre. Mirépo, qé té jené té tilla, duhen
njohur miré e duhen pérdorur drejt.
Né parathénien e kétij fjalori, aka-
demiku Jani Thomai ka shkruar se
shumé nga kéto shprehje, t& pérkthy-
era a sikurse né gjuhé té huaj, dalin
né shtyp, né letérsiné e pérkthyer etj.,
por ato dalin mé shpesh né fjalime,
diskutime, debate, intervista e biseda
té tjera, sidomos rreth céshtjeve poli-
tike, ekonomike e shogérore. Kur nuk
dihet kuptimi i vérteté i kétyre shpreh-
jeve, kegpérdoren vend e pa vend
ose tjetér pér tjetér, madje deri né njé
ményré qesharake, kur “guri i Sizifit”

shndérrohet né “guri i Josifit”. Kéto
jané shprehje té ligjérimit libror e né
ligierimin libror shprehen intelektua-
lét, pushtetarét, politikanét, deputetét,
gazetarét, shkrimtarét, shkencétarét e
njerézit e kulturés. Atyre qé nuk i diné
miré kéto shprehje, u vihet né doré
ky fjalor, me formén e me kuptimin
e sakté, me historiné e krijimit té tyre
(me “etimologjiné”) e me shembuj té
zgjedhur té pérdorimit, qé shérbejné si
gjedhé.

Megé jané rrjedhoja té ngjarjeve e
té bémave té njerézve, pérgjithésisht
pérmbajné né vetvete a té shprehur
gjuhésisht njé krahasim, i cili i lidh me
té tashmen, me situatén toné ligjéri-
more, vecse krahasimi béhet me njé
ngjarje, dukuri, veprim a vetje aq mad-
hore, sa ka mbijetuar deri sot. Edhe fare
pak shembuj nga fillimi i fjalorit jané
té mjaftueshém: (si) filli i Arianés, (si)
shtyllat herkuliane, (si) nyjé gordiane, (si)
ankthi i Abrahamit, (si) arka e Noes, (si)
baloné prove, (si) barké shpétimi, (si) beti-
mi i Hanibalit etj. Njé pjesé e shprehjeve
kané trajtén e njésive frazeologjike, té
fjaléve té urta a jané proverbializuar:
analogjin nuk éshté argument, i léshoi
(i dorézoi, i hodhi, i uli) armét, artileri e
réndé, besimi léviz malet efj.

Pérdoruesiikétij fjalori do té gjejé aty
tri té dhéna me réndési: pérveg shpreh-
jeve né shgipe a né gjuhé té huaja qé i
duhen né ligjérimin e tij dhe kuptimin
e vlerat e tjera té kétyre shprehjeve,
do té gjejé edhe motivimin e kétyre
shprehjeve népérmjet pérshkrimit té

ngjarjeve, té dukurive, té veprimeve a
té vetjeve nga kané dalé kéto shprehje.
Kjo i shérben pérdoruesit té fjalorit jo
vetém pér ta rrokur mé miré kuptimin
e sakté té shprehjeve, qé do t'i shérbejé
pér ngulitien né kujtesé pérgjithnje
e pér t'i pérdorur si duhet, po do té
pérfitojé kulturé historike, shogérore e
morale duke njohur pikérisht ato ngja-
rje, dukuri, veprime e vetje; fjala vijen,
do t& mésojé se ¢'béri Herkuli pér té
pastruar hauret e Augjisé (sipas mi-
tologjisé), kur e ku éshté pérdorur pér
heré té paré shprehja (u shit) pér tridh-
jeté aspra, kush quhej avokati i djallit né
Mesijeté, ¢'bénte Karoni me barkén e tij,
pse Apoloni i vuri Midiasit veshé go-
mari, ¢'béri babai kur iu kthye né shté-
pi biri plangprishés e shumé e shumé
histori té tjera té mencura e té bukura.
Nga ky fjalor pérdoruesi do t& mésojé
e do té ndiejé njéherazi kénaqési este-
tike.

Pér té hartuar njé fjalor té tillé u
volén shprehje té huazuara té pérdoru-
ra né letérsiné e shkruar né mbi 430 ve-
pra, prej rreth 310 autorésh (rreth 160
mijé faqe), si dhe ato té pérdorura né
median e shkruar, nga u nxorén afér
32000 skeda qé regjistrojné (pa marré
parasysh pérséritjet) rreth 3000 kalke
dhe huazime frazeologjike, proverba e
fjalé té urta.

Pér té hartuar kriteret praktike té&
kétij fjalori shfrytézuam arritjet e lek-
sikografisé shgiptare, studimet né
fushén e frazeologjisé shqipe, si dhe
traditén e gjuhésisé sé huaj né harti-

min e fjaloréve me kalke dhe huazime
frazeologjike.

Njé referim i dobishém ishte “Fja-
lori i gjuhés sé sotme shqipe” (1980)
ku frazeologjia éshté pasqyruar mjaft
e ploté. Por botimi i “Fjalorit frazeo-
logjik té gjuhés shqipe” nga prof.dr. Jani
Thomai, u bé njé mbéshtetje e madhe
pér fjalorin e shprehjeve té huazuara
né gjuhén shqipe, sepse ai &shté njé
pérmbledhje e ploté e frazeologjisé
shqipe sipas parimesh dhe kriteresh té&
sakta shkencore , si dhe né té jepet njé
pjesé e miré e kalkeve frazeologjike qé
pérdoren né gjuhén shqipe.*

Fjalori me shprehje té huazuara
éshté i tipit shpjegues filologjik me
pérbérés enciklopediké. Ai pérfshin,
sikurse e pérmendém mé lart, rreth
3000 njési té tilla, si dhe mjaft proverba
e shprehje té tjera idiomatike.

Fjalori me shprehje t& huazuara né
gjuhén shqipe pérbéhet nga dy pje-
sé& né pjesén e paré té titulluar “Filli i
Arianés” pérfshihen kalket frazeolo-
gjike, ndérsa né pjesén e dyté té titu-
lluar “Paris vaut bien le messe”, jepen
huazimet frazeologjike.

Fjalori synon té plotésojé disa qélli-
me:

a) Té pasqyrojé né ményré sa meé té
ploté shtresén e shprehjeve té huazua-
ra qé pérdoren né gjuhén shqipe, sido-
mos né ligjérimin e shkruar.

b) Té nxjerré né pah vlerat kuptimo-
re-stilistike dhe risité e pérdorimit té
kétyre shprehjeve né kontekstet e shqi-
pes sé shkruar nga autoré té ndryshém,

Ppér ta béré sa mé té qarté pérmbajtjen.

) Té pérhapé te njé masé sa mé té
gjeré lexuesish kété pasuri t€ madhe té
kulturés botérore.

¢) Té ndihmojé lexuesit pér pérdo-
rimin e drejté té tyre né ligjérim, pér
shkak se kuptimi i njé pjese té madhe
té shprehjeve té huazuara nuk njihet
ose éshté i paqarté dhe, né kéto raste,
nuk éshté gjithnjé e lehté té zbulosh
kuptimin e tyre vetém nga konteksti,
prandaj lind nevoja t'u drejtohesh fja-
loréve té késaj natyre. Duhet théné qé
te ne, né mjaft raste, né t& folur dhe
né té shkruar, sikurse u pérmend dhe
pak mé lart, ka keqpérdorime té kétyre
shprehjeve pér shkak té mosnjohjes,
ose teprime pér shkak té njé faré “sno-
bizmi” gjuhésor. Fjalori do t'i ndih-
mojé té gjithé ata qé duan té pérdorin
shprehje té tilla, jo vetém me kuptimin
e vérteté té tyre, por edhe né formén e
sakté, me lidhjet (valencat) sintaksore
normative, me situatat ligjérimore e
stilet funksionale ku pérshtaten etj.

d) Té hedhé né “qarkullim” shpreh-
je t& huazuara té papérdorura ende
né ligjérimin e shkruar, me qéllim qé
té pasurohet edhe mé shumé fjalori i
lexuesve.

IL. Véshtirésia e paré pér hartuesin e
njé fjalori té tillé éshté pércaktimi i njé-
sive nésejané kalke osejané té veté shqi-
pes, pra se ¢faré véllimi do té keté ky
fjalor. Kjo véshtirési shtohet se mund
té keté krijime tipologjike té njéjta, por
té pavarura, ose se mjaft kalke frazeo-

logjike, duke u pérdorur dendur, nuk
ndihen mé si té tilla né shqip, madje
kané hyré edhe né ligjérimin popullor.
Megjithaté, ka disa tregues t& miréfillte
qé pércaktojné se kéto shprehje jané
kalkuar nga gjuhé té tjera.

Sé pari, ato pérdoren né gjuhén
shqipe edhe si kalke, edhe si huazime
frazeologjike, si fakt i kryer - fr. fait ac-
compli; baloné prove -fr. ballon d’essai;
rreth i mbyllur - 1at. circulus citiosus; buké
dhe lodra - lat. panem et circem; té rrosh
a té mos rrosh, kjo éshté ¢éshtja - angl. to
be or not to be, that is question; kusht i do-
mosdoshém -lat. conditio sine qua non; né
mesin e gjérave -lat. in medias res; ményré
jetese -lat. modus vivendi; toké e panjohur -
lat. terra incognita; argumenti i fundit- lat.
ultima ratio etj. Madje, edhe kur hasen
né formén pa pérkthim, ato ndihen se
jané té kalkuara pér shkak té natyrés
leksiko-semantike té gjymtyréve, té
lidhjeve sintagmatike té tyre efj., si:
gomé shpétimi; patate péroéluese; grusht
i hekurt; qur prove; gjueti shtrigash; mollé
e ndaluar; heshtje gé flet; hedh hije; ironia
e fatit; bén ligjin; hyri né histori; jakat e
bardha; lot krokodili; i vesh kémishén e
forcés; kénga e mjellmés; lufté e ftohté; maja
e ajsbergut; i bén apologjiné etj.

Sé dyti, si¢ vé né dukje prof. Jani
Thomai, kalket frazeologjike jané pérk-
thyer fjalé pér fjalé nga gjuha burimore
dhe gjenden si té tilla né shumé gjuhé
té botés, si: vras kohén: fr. tuer le temps;
angl. kill time; lexoj midis rreshtave:
angl. read between the lines; fr. lire entres
les lignes; avokati i djallit: lat. advoca-

tus diaboli; angl. a devil’s advocate; fr. I’
avocat du diable; mollé sherri: gr. millon
tis eridhos; lat. malum discordiae; ang].
the aple of discord; fr. pomme de discorde;
rus. A6/10k0 pagopa; gjerm. der Apfel
der Zéietracht; ital. pomo della discordia;
mesi i arté: lat. aurea mediocritas; ang]l.
the golden mean; fréngj. juste milieu etj.;
mollé e ndaluar: angl. the forbidden fruit;
fr. le fruit défendue; pomme défendue; rus.
3anpeTHbiyi naog; fitore si e Pirros:
angl. a Pyrrich victory; fr. la victorie a la
Pyrrihus ; gjer. Pyrrhussieg; ital. la vitto-
ria di Pirro; rus. Pirrova pobeda; spanj.
victoria Pirrica etj.

Sé treti, veté kontekstet ku pérdo-
ren kéto shprehje e pérligjin natyrén
e tyre té kalkuar. Sic vumé né dukje
mé lart, ato pérdoren né letérsiné po-
litiko-shogérore e shkencore, prandaj
edhe né shumé fjaloré shénohen me
shkurtimin libr. (t& gjuhés librore). Njé
ndihmé e madhe pér kété kané gené
fjalorét dygjuhésh apo fjalorét e har-
tuar né gjuhé té tjera pér kalket dhe
huazimet frazeologjike.

Sé katérti, shumica e kalkeve frazeo-
logjike kané edhe tregues té pérvecém,
si emra vendesh, personash a perso-
nazhesh etj., qé nuk i pérkasin botés
shqiptare, si kaloj Rubikonin; varka e
Noes; filli i Arianés; Roma nuk u bé (nuk
u ndértua) né njé dité; shumé zhurmé pér
asgjé; edhe ti, Brut; ose Cezar, ose asgjé;
dashuri platonike; éndrra amerikane; nyje
gordiane; muri i Berlinit; feneri i Diogje-
nit etj.

Né pércaktimin e njémendésisé sé

shprehjeve té huazuara shérbejné edhe
burimet e tyre, té cilat jané té mjafta:

a) me prejardhje biblike, si: alfa dhe
omega; ankthi i Abrahamit; Ardhja e Dyté;
arné e ré mbi rrobé té vjetér; u shit pér tri-
dhjeté aspra; biri (djali) plangprishés; buka
epérditshme; t'i japim Cezarit até qé éshté e
Cezarit dhe Peréndisé até qé éshté e Perén-
disé; i lau duart (si Pilati); corbé e prishur;
damka e Kainit; dashi i kurbanit; ndan de-
len nga cjepteé; dénim egjiptian; bén diellin
dhe shiun; té béhet drita; mbodhi dhémbeét
e dragoit; ndaj egjrén nga gruri; engjélli
mbrojtés; kush mbjell erén, korr furtunén;
gomari i Balamit; gostia e Baltazarit; e fut
né gropén e luanéve; hedh gurin e paré;
gjethe (fleté) fiku; gjithcka mbaroi; gjykimi
i Solomonit; kulla e Babelit; éshté Babilo-
ni; mollé e ndaluar; (u shit) pér tridhjeté
aspra; kolos me kémbé prej argjili; me ko-
stumin e Adamit; mékati vdekjeprurés;
shéro veten, o mjek; neveria shkatérrimtare;
pema e njohjes; puthja e Judés; u hap syté
té verbéve; toka e premtuar; si shén Thomai
mosbesues ; udha e kryqit; zé né shkretétire;
fali 0 zot, se nuk diné ¢'béjné etj.

b) me prejardhje nga mitologjia, si:
pastroj ahuret (stallat) e Avgjisé; filli i
Arianés; quri i Sizifit; kali i Trojés; kutia
e Pandorés; mollé sherri; nyja gordiane;
shpata e Damolkeut; thembra e Akilit; ber-
beri i Midasit; kaloj Akerontin; bashka e
arté; dhurata e danajve; fluturimi i Ikarit;
frutat e Tantalit; fugia e Diogjenit; i fundit
i Mohikanéve; pélhura e Penelopés; kalon
midis Skillés dhe Karibdés; shiu i arté;
shtrati i Prokrustit; zjarri i Prometeut etj.

¢) me burim nga historia, gjeografia

etj., si: edhe ti, Brut; zbuloi Amerikén, fitore
si e Pirros; veza e Kolombit; betimi i Hani-
balit; e mban barutin té thaté; edukim Spar-
tan; epoka e arté; Gjiri i Derrave; shkon né
Kanosa; pas meje kiameti; 1igj i pashkruar;
te molla e kuge; nata e Shén Bartolomeut;
nyje gordiane; Hanibali éshté te porta;
tryezé e rrumbullakét; vija e Teodosit etj.

¢) me burim nga letérsia, folklori
etj.,, si: furtuné né gotén e wjit; lufton me
mullinjté e erés; shumé zhurmé pér asgjé;
lamtumiré armé!l; si dhelpra me rrushté;
fjalé, fjalé, fialé; hija e Bankos; kalorés me
fytyré té vrerosur; mban gjarprin né gji;
llampa e Aladinit; mali polli njé mi; lufton
me mullinjté e erés; pjesa e luanit; gilimi
fluturues; rrobat e reja té mbretit; nuk tur-
bullon ujé etj.

d) me burim nga filozofia, politika
etj., si: gomari i Buridanit; arsye e mjaf-
tueshme; uné di se nuk di asgjé; Akili nuk
e arrin kurré breshkén; dashuri platonike;
dyshoj, pra jam; ironia sokratike; géllimi
justifikon mjetin; njé vend nén diell etj.

e) me burim nga shkencat té tjera,
si nga matematika, mjekésia, fizika
etj.,: ené komunikuese; i sjell né emérues té
pérbashkét; fushé e minuar; helmetat blu;
balanca e farmacistit; mimoza e turpshme;
me piké e me presje; diplomacia e strucit;
gendra e gravitetit (e réndesés); rrip tran-
smisioni; vrimé e zezé; e shumeézoj me zero;
vé shenjén e barazimit; shkopi i dirigjentit;
violiné e paré etj.

¢) njé pjesé e miré e kalkeve frazeo-
logjike kané karakter thjesht gjuhésor®
dhe jané pérkthyer nga gjuhét ori-
gjinare, si: thyej akullin; fakt i kryer; ide

fikse; karté e bardhé; ngjyra lokale; e vret
me pambuk; vé pikat mbi “i”; lexoj midis
rreshtave (radhéve); rreth vicioz, shpérthen
njé deré té hapur; hedh hije etj.

Huazimet® frazeologjike, si¢ dihet,
jané shprehje qé pérdoren té papér-
kthyera né gjuhén shqipe, pra qé ru-
ajné té njéjten pérbérje fonetike me gju-
hét origjinare.

Huazimet frazeologjike dhe shpreh-
jet e tjera té papérkthyera jané marré
nga gjuhé té ndryshme, si:
pjesén mé t&é madhe té huazimeve né
shqipe), si: ab incunabulis; ad augusta per
augusta; ad hoc; ad usum Delphini; advo-
catus diaboli; alter ego; alma mater; aperto
libro; ars longa, vita brevis; audiatur et
altera pars; aurea mediocritas; avis rara;
bos in lingua; caput mortum, caput mun-
di; carpe diem; casus belli; castigat ridendo
mores; circulus vitiosus; cogito ergo sum;
consummatum est; de lana caprina; de te
fibula narratur; deus ex machina; divide
et impera; dixi et animam (mean) salvavi;
ecce homo; errare humanum est; exegi 1mo-
numentom; ex nihilo nihil fit; extra nuros;
fiat lux; flagrante delicto; fructus belli; fuit
Troja; Qutta cavat lapidem; hic sunt leones;
homo homini lupus est; honoris causa; im-
perum in impero; incredibile dictu; in hoc
signo vinces; in medias res; intra muros;
in vino veritas; lapsus calami; lato sensu;
magister dixit; manus manum lavat; mea
culpa; mirabile dictu; modus vivendi; nec
plus ultra; nil sub sole novum; nosce te
ipsum; o tempora, o mores; pater patria;
post festum; primus inter pares; punctum

saliens; quod scripsi, scripsi; quo vadis?
; spira, spera; summa cum laude; tabula
rasa; urbi et orbi; etj.

b) fréngjishtja, si: a la carte; a I'eau de
rose; a livre ouver; amour proper; apres
nous le deluge; a propos des bottes; a tout
prix; ballon d’essai; belles letters; billet-
doux; carte blanche; caveant consules; chair
a canon; cherchez la femme; conseil du lion;
couleur locale; danse macabre; e’lan vital;
eminence grise; entre nous; fait accompli;
fin de siecle; force majeure; homme d’etat;
homme de letters; I'amor platonique; le roi
est mort, vive le roi; letter morte ; mot a
mot; nolens, volens; Paris vaut bien le mes-
se; tel pere, tel fils j.

c) anglishtja, si: big bang; big brother;
ever say never; fair play; fifty-fifty; five
o’clock; happy end; kill with kindness;
knock-down; mealting pot; much ado about
nothing;  poor Yorick; safety first; self-
made-man; step by step; time is money;
wait and see etj.

¢) gjermanishtja, si: aussprechen was
ist; befehl ist befehl; Blitz Krieg; Blut und
Eisen (Eisen und Blut); Grosen un Gan-
zen; Mehr Licht; Naht und Nebel; Shturm
und Drang etj.

d) italishtja, si: colpo di stato; cuopri
fuoco; dolce far niente; dulce in fundo; ep-
pur si move; guarda i passa; pezzo grosso;
salto mortale etj.

e) greqishtja, si: dhakrojen jelasomen;
Eureka!; gnoti seauton; kai sy teknon etj.

Rrallé pérdoren edhe shprehje té
huazuara nga spanjishtja, portuga-
lishtja ef].

Mjaft shprehje té tilla, si¢ u pérmen-

dén mé lart, né gjuhén shgipe pérdoren
edhe si kalke, edhe si huazime. Madje,
mund té€ pérdoret e njgjta shprehje
brenda njé konteksti né té dyja format.
Kjo ndodh se &shté ndier e nevojshme
nga autori pér ta dhéné né shqip hua-
zimin, duke e shpjeguar até.

Ndér shprehjet qé pérdoren edhe si
kalke, edhe si huazime mund té pér-
mendim: baloné prove (balon d’essaie); né
kalendat greke (ad calendas graecas); zaret
u hodhén (alea jacta est); mesi i arté (aurea
mediocritas); karté e bardhé (carte blanche;
carta bianca); rreth vicioz (circulus vitio-
sus); kétu éshté Rodi , kétu kérce (hic Rho-
dus, hic salta); o kohé, o moral (o tempora,
omores); zé né shkretétiré (vox in deserto)
dhe shumé té tjera.

IIL. Penat mé té fuqishme qé shkru-
edhe njé puné krijuese gjuhésore né
dy drejtime: krijojné njési té reja dhe
pérpunojné stilistikisht mjetet qé jané
né gjuhé. Edhe kalket, huazimet dhe
shprehjet e tjera pérpunohen nga ana
e ndértimit dhe e kuptimit, pérsosen
né pérshtatje me llojin e shkrimit a t&é
problemit gé trajtohet. Gjithashtu, ato
u nénshtrohen mjaft ndryshimeve me
karakter ndértimor e fonetik, sipas
gjuhés kur pérdoren. Késisoj, shprehjet
e huazuara pésojné risi t& réndésish-
me, mjaft syresh “¢ngurosen” dhe da-
lin né forma té reja; hyjné né lidhje t&
ndryshme leksikore, “marrin frymé”
mé gjeré duke u vendosur né situata
té reja ligjerimore dhe né kontekste t&

reja fjalésh.

Cilat jané disa nga risité qé vihen re
né pérdorimin e shprehjeve té huzuara
né gjuhén shqipe?

a) “Rrudhja” e strukturés sé kalke-
ve frazeologjike &shté njé dukuri e
njohur dhe e pérmendur nga auto-
ré té ndryshém. Rénia e njé a e dy
gjymtyréve nga pérbérja e shprehjeve
té tilla sjell ndryshime té karakterit
strukturor, duke dhéné mundési té
shumta qé strukturat e mbetura té
futen né lidhje té reja leksiko-sintak-
sore. Né kété ményré, trajta e rrégjuar,
sikurse trajta e ploté, e ruan kuptimin
leksikor dhe ngjyrimin emocionues.
Pér shembull: fjalét i merr era, e shkruara
mbetet nga latinishtja verba volant, scrip-
ta manent del né trajtén fjalét i merr era
(verba volant), né kuptimin “s’kané
vleré fjalét po ge se nuk shogérohen
me vepra; fjalét harrohen shpejt”. Por
gjen té pérdorur dhe vetém pjesén e
dyté e shkruara mbetet (scripta manent).

Ndonjéheré rrudhja e kétyre njésive
¢on né ndértime té tilla, té cilat, duke
u pérdorur gjaté né formé té reduk-
tuar, fitojné pérdorim té pavarur dhe
kufizojné pérdorimin e kalkeve fra-
zeologjike dhe té shprehjeve té tjera
burimore. Madje, ndonjé formim i tillé
e shmang plotésisht nga pérdorimi for-
mén e plotg, si¢ &éshté shprehja ana tjetér
e medaljes nga fréngjishtja le revers de la
medaille, e cila duhet té keté ardhur nga
reduktimi i trajtés sé ploté ¢cdo medalje
ka dhe anén e saj té kundeért.

b) Mjaft kalke frazeologjike nuk

pérdoren me njé pérbérje leksikore t&
vetme, por ndryshojné duke patur si
gjymtyré fjalé té aférta nga kuptimi.
Dallohet késhtu dukuria e variacionit
(e ndryshueshmérisé) leksikor. Kjo li-
dhet me mundésité sinonimike qé ka
shqipja pér té kalkuar shprehjet e gén-
drueshme nga gjuhé té tjera.

Ndryshueshméria leksikore pér-
bén njé risi dhe, njéherésh, njé tipar té
réndésishém té pérdorimit té kalkeve
frazeologjike né gjuhén shgipe, pér
shembull: ahuret (stallat) e Avgjisé); ¢aj
(thyej) akullin; arka (varka, barka) e Noes;
biri (djali) plangprishés; shpéthen (thyen)
njé deré té hapur; rrufe né qiell té kaltér
(rrufe né té kthjellét; rrufe né njé dité me
diell) etj.

c) Kalket dhe huazimet frazeolo-
gjiké dalin né lidhje té shumta lek-
siko-sintaksore, né mikrokontekste té
ngushta ose né thénie té ndryshme.
Edhe né kété aspekt kemi risi me vlera
té vecanta, qé lidhen me pérdorimin
e frazeologjisé né ligjérim. Studimi i
kétyre lidhjeve leksiko-sintaksore ose
i fushés semantiko-sintaksore té kalke-
ve dhe huazimeve, nuk éshté thjesht
njé céshtje e formés, sepse kuptimi i
tyre dhe vlerat stilistiko-emocioniese
zbulohen mé miré né lidhje me fjalé t&
tjera né ligjérim.

Kalket dhe huazimet frazeologjike,
duke zgjeruar rrethin e lidhjeve lek-
sikore me fjalé té tjera, zbulojné deri né
fund té gjitha vlerat kuptimore qé kané
ose qé mund t'i fitojné né ligjérimin e
shkruar, ¢cka mund ta konkretizojmé
Axrer E Taxivit Vieror IASH 2007

me disa shembu;j:

E pérdor-

E bén-

E ciléson-

Eshté-

E quan-

Efut- KALI 1 TROJES; KALIN E
TROJES; KALE TROJE

Huyn si-

Luan rolin e-

Shpreson me anén e-

E pranon si-

Mbetet si-

Eka si-

Si¢ vihet re, vetém kjo shprehje né
gjuhén shqipe pérbéhet nga 13 fjalé t&
rrethit leksikor, né varési té té cilave
ndryshon dhe formén e pérdorimit.

Rrethi i lidhjeve mund té zgjerohet
ose té ngushtohet né varési té kuptimit
leksikor dhe té vlerave gqé mbart sh-
prehja e huazuar, si:

Shtyj-

Lé-

Bé-NE (PER NE) KALENDAT

GREKE (KALENDAT GREKE)

Realizoj-

Prodhoj-

Gjen-

Eshte-

Arrin -(NJE) MODUS VIVENDI

Krijon-

Shérben-

U soll-

E béri-

E paragiti - FAIT ACCOMPLI

E vé para-

Kalke me lidhje t& gjera leksikore e
sintaksore jané edhe koloné e pesté “ar-
mik i fsheht&; njeréz qé né fshehtési
zhvillojné veprimtari kundér dikujt e
dickaje tjetér”; rreth vicioz “gjendje pa
rrugédalje; pozité e véshtiré”; shkopi i
dirigjentit “mjet a ményré pér té bindur
a nénshtruar dikeé a dicka” etj.

¢) Njé tjetér dukuri né kéte fu-
shé éshté aktualizimi i shprehjeve
té huazuara, domethéné, ndérfutja
e fjaléve té tjera né strukturén e tyre
pér ti lidhur mé ngushté me situa-
tén konkrete té ligjérimit, me ngjarjet,
personazhet a ¢éshtjen pér té cilén
shkruhet, me kohén a vendin pér cka
béhet fjalé né kontekstin e dhéné. Me
fjalé té tjera, pérmes aktualizimit sy-
nohet t& vendosen lidhje t& ngushta
mes kuptimit té kalkeve frazeologjiké
dhe situatés ligjérimimore.

Shembujt tregojné se aktualizimi
mund té béhet né té gjitha pozicionet
e gjymtyréve, pra aktualizuesit vihen
para, né mes dhe pas gjymtyréve té
shprehjes sé huazuar, pér shembull:
akulli i heshtjes u thye; kolona e pesté
shqiptare; turbullon ujérat e kulluara; t&
gjitha rrugét té cojné né zgjedhje eftj.

Né fushén e kalkeve mund té ndo-
dhin dhe aktualizime gramatikore,
duke ndryshuar e zgjeruar paradig-
mén e gjymtyréve shénuese (folje,
emra), pérkundér tiparit t&¢ géndrue-
shmérisé sé tyre, si¢c ndodh réndom
tek idiomat.

